
Juan Enrique Miguéns • Director artístico do Festival Pórtico do Paraíso

Inaugura o Festival o grupo de Lisboa Americantiga Ensemble. Tras o magnífico Réquiem de Mozart do ano pasado, o grupo volve con 
outra formación, dous sopranos, barítono e cordas pulsadas para facer un programa titulado A música de salão na corte brasileira no 
tempo da Independência 1822 - 2022, integrado por modinhas, canzonette e divertimentos, conmemorando esta efemérides.

Despois, o Festival recibe o fantástico pianista Fabio Alvarez, oriúndo da Pobra de Trives que, tras a súa prolongada estancia en New 
York, volve a España para presentar o seu segundo traballo discográfico dedicado ao compositor minimalista estadounidense Philip 
Glass.

No ecuador do Pórtico, recibimos a un interesantísimo e curioso cuarteto de corda de Lisboa, o Quarteto Alcipe -que emprega ins-
trumentos de época e cordas de tripa- para acercarse máis á sonoridade da época de Haydn e Almeida Mota, un mestre de capela e 
compositor portugués contemporáneo do pai do clasicismo.

Kosmos Ensemble é un nada común virtuoso trío inglés. Por un lado, pola orixinalidade da propia formación, e por outro, e sobre todo, 
porque se moven con mestría entre dous mundos sonoros, o clásico e a world music. Ofreceranos un programa con Piazzolla, Sarasate 
ou Corelli, pero tamén con moita música popular e certa dose de improvisación.

E chegamos ao concerto de clausura, un dos mellores cuartetos vocais de música antiga do planeta, The Orlando Consort, actuando 
ademais no mosteiro de Oseira. Será a última vez que nos visiten dada a inminente retirada do grupo, cun programa que suporá unha 
experiencia sonora extraordinaria, unha viaxe no tempo que nos permitirá saborear desde a máis temperá polifonía escrita hai case 
mil anos ata a música dos mellores compositores do Renacemento europeo.

Desde os albores da polifonía, alá polo século X, ata a música dun compositor actual como Philip Glass. Puro eclecticismo, puro Pór-
tico do Paraíso. Un Festival diferente. Imprescindible.



O Festival Pórtico do Paraíso chega a nós un ano máis, na que será a súa décimo sexta 
edición. Isto xa é unha boa nova en si mesma, pois sabemos o que implica: a posibilidade 
de gozar da música e do patrimonio dun xeito diferente e marabilloso.
Poderiamos dicir que a perseveranza e o esforzo dá Asociación Pórtico Musical, entidade 
organizadora, “da o seu froito” cada primavera traendo á cidade e á provincia grandes 
concertos a cargo de intérpretes internacionais, pero sen esquecerse de novo dos mú-
sicos galegos, pois no programa temos o pianista da Pobra de Trives Fabio Álvarez, que 
presentará no mosteiro de Santo Estevo de Ribas de Sil o seu disco dedicado ao composi-
tor estadounidense Philip Glass. E se a este enclave tan relevante do noso patrimonio lle 
engadimos que a clausura do festival é no mosteiro de Santa María de Oseira con Orlando 
Consort, un dos cuartetos vocais de música antiga máis importantes do mundo, non pode-
mos facer outra cousa que nos congratular por ter a oportunidade de ser partícipes dunha 
experiencia sublime e inesquecible.
Dende a Deputación amosamos o noso apoio indubidable a este evento que roza a exce-
lencia musical e organizativa, un apoio que non fai máis que confirmar ano tras ano o firme 
compromiso do ente provincial coa cultura de calidade.
Quero finalmente felicitar os organizadores e colaboradores, tanto públicos coma priva-
dos, e a todas e cada unha das persoas que fan posible este pequeno milagre, esta “árbore 
musical” de froitos únicos. Longa vida ao festival e parabéns.

Manuel Baltar • Presidente da Deputación de Ourense

AMERICANTIGA ENSEMBLE 
Conxunto vocal e instrumental (Portugal)  •  [ Venres, 5 de maio, 20:30h ]  [ Liceo de Ourense ]

Mariana Castello-Branco
SOPRANO

Valentina Idini
SOPRANO

Calebe Barros
BARÍTONO

Pedro Martins • Tiago Leal
GUITARRAS HISTÓRICAS

AMERICANTIGA ENSEMBLE 

O Americantiga Ensemble foi fundado en 1995 polo seu director Ricardo Bernardes. Ten a súa sede en Lisboa e é un conxunto especia-
lizado en música portuguesa, brasileira, hispanoamericana e italiana dos séculos XVII a principios do XIX. Con distintas formacións e 
enfoques interpretativos, o seu traballo procura a execución historicamente informada e co uso de instrumentos de época. 

Nos últimos anos, realizou concertos en Portugal, España, Italia, USA, Brasil, Paraguay, Argentina e Bolivia. Moitos deses concertos 
foron organizados por embaixadas e consulados brasileiros, así como polo Consulado Geral de Portugal en São Paulo, co obxectivo 
de difundir esta importante e pouco coñecida produción musical. En 2011 realizou un concerto na basílica da Estrela (Lisboa) para 
celebrar os 15 anos da Comunidade dos Países de Língua Portuguesa. A agrupación conta con varias participacións nas Temporadas 
de Música en san Roque, en Lisboa, alén de varios concertos importantes no ciclo Memórias e Caminhos de Mateus – Aldeias com 
Vida e en distintos festivais do país luso, entre os que destaca a súa continua colaboración cos Encontros Internacionais de Música 
da Casa de Mateus (Vila Real, Portugal). A súa discografía conta con seis CD e un DVD, todos dedicados ao repertorio portugués e 
brasileiro do século XVIII.

O programa que traen ao festival céntrase nas modinhas, cancións escritas a finais do século XVIII que tiveron o seu apoxeo nos tem-
pos da independencia do Brasil en 1822 cando, tras o retorno da corte portuguesa en 1821, o príncipe portugués don Pedro creou o 
primeiro Imperio Independente do Novo Mundo. Con moitas influencias, desde a canzone napolitana ata elementos musicais de orixe 
africana, este tipo de cancións foi a base sobre a que se compuxo gran parte da música popular de Portugal e Brasil. Este programa 
estreouse en 2022, no Palácio Fronteira (Lisboa), durante as conmemoracións dos 200 anos da independencia do Brasil.

Ricardo Bernardes, director

PROGRAMA

1. Solitario bosco ombroso
Giuseppe Totti (1750 - 1832)

Dúo de Mariana Castello-Branco e Valentina Idini

2. Hei de amar a quem me ama
Giuseppe Forlivesi (1698 - 1782)
Solo de Mariana Castello-Branco

3. Se potesi questo core
Giuseppe Totti

Solo de Valentina Idini

4. Você trata o amor em brinco
Marcos Portugal (1762 - 1830)

Dúo de Mariana Castello-Branco e Valentina Idini

5. Já cansado do trabalho *
Solo de Calebe Barros

6. Uma mulata bonita *
Solo de Mariana Castello-Branco

7. Minueto nº3
Manuel Joze Vidigal (1795 - 1824)
Dúo de Pedro Martins e Tiago Leal

8. Lacrime mie d’affano *
Solo de Valentina Idini

9. Lá no Largo da Sé Velha
Cândido Inácio da Silva (1800 -1838)

Solo de Calebe Barros

10. Minuette Noturno per due Chitarre *
Dúo de Pedro Martins e Tiago Leal

11. Que fiz eu à natureza
José Maurício (1752 - 1815)

Solo de Valentina Idini

12. Esta noite, oh céu
João Francisco Leal (1787 - 1829)

Solo de Calebe Barros

13. Ah Marília, que tormento!
Marcos Portugal

Solo de Mariana Castello-Branco

14. Ah Nerina, que eu não posso...*
Dúo de Mariana Castello-Branco e Valentina Idini

    
15. À nova conquista

António Leal Moreira (1758 - 1819)
Trío de Mariana Castello-Branco, Valentina Idini 

e Calebe Barros

16. Xula Carioca
António da Silva Leite (1759 - 1833)

Trío de Mariana Castello-Branco, Valentina Idini 
e Calebe Barros

( 60 min )

* Anónimo do século XVIII

No século XVI a cidade de Ourense comeza a desenvolverse. O cabido e o corrixidor patrocinan 
a construción de edificios administrativos que se engaden ás novas edificacións residenciais da 
xerarquía eclesiástica e familias importantes. Estas novas casas-pazo érguense nas proximida-
des da catedral, principalmente ao norte da vila. Os Oca Sarmiento aséntanse en Ourense a finais 
do século XV e constrúen, entre o 1500 e o 1525, a súa casa na rúa Nova, que era unha das vías 
polas que a cidade medieval empezaba a se desbordar. 
No ano 1863 neste edificio instálase o Liceo Recreo Orensano. Unha nacente sociedade urbana 
está xurdindo nun Ourense que na primeira metade do século XIX aínda carecía de luz eléctrica. 
Unha burguesía con inquedanzas promove a creación de asociacións culturais que pretenden 
impulsar o desevolvemento urbano e educar a poboación. Neste contexto un grupo de artesáns 
e profesores funda no ano 1850 o Recreo de Artesanos de Orense. Tras diferentes localizacións, 
establécense neste inmoble en 1870.
Da antiga distribución do pazo pouco queda. En sucesivas ampliacións elimináronse os cuartos, 
a cociña, a bodega e todos os elementos propios dunha vivenda do século XVI. Queda da edifica-
ción orixinal a fachada de dúas plantas con portada sinxela e catro balcóns que dan á rúa. Tamén 
se mantén do pazo primitivo o patio renacentista, antigamente sen cubrir, que articula o espazo 
ao seu arredor e que é o protagonista da construción. Os dous pisos orixiniais están separados 
por unha arquitrabe sostida por columnas poligonais na parte baixa, que no primeiro corpo son 
de fuste cilíndrico. Os capiteis son xeométricos e, a xeito de decoración, colócanse nos ángulos 
escudos coas armas da familia e unha pétrea cadea labrada que percorre todo o patio á maneira 
de friso. Os murais que decoran a planta inferior son do século XIX de gusto folclorista e rexio-
nalista propio da época.
O Liceo foi ata ben entrado o século XX o centro vital do Ourense cultural e social. Ciclos de con-
ferencias, lecturas poéticas, concertos; personaxes da cultura ourensá, galega, española; acon-
tecementos e recordos que contribúen a crear a atmosfera cálida que aínda conserva o inquedo 
espírito alentador daquela época. 

PAZO DOS OCA SARMIENTO – LICEO DE OURENSE

“Este festival
debe hacernos sentir

orgullosos de
la ciudadanía
ourensana”.

La Región

“Un festival que ha
vuelto a contar con una
afluencia de público y
una excelencia musical

en los conciertos
realmente sobresalientes”.

mundoclasico.com

“Tranquilamente,
pero con creciente

calidad, Ourense va
consolidando su

festival internacional
de música”.

Revista Scherzo

“Un festival que está
calando hondo en la ciudad

de As Burgas y que ha logrado
mejorar el ya alto nivel de

ocupación de ediciones
anteriores”.

El País

“O Festival
“Pórtico do Paraíso”

coloca a Ourense na rota
dos festivais europeus”.

Diário de Notícias,
Lisboa

13

FABIO 
ÁLVAREZ
Piano (Galicia)
[ Domingo, 7 de maio, 19:00h ] 
[ Mosteiro de Santo Estevo de Ribas de Sil
 (Nogueira de Ramuin)]

Para a celebración deste concerto, Fabio Alvarez elixiu 
un piano artesanal YAMAHA S7X

FABIO ÁLVAREZ

Galardoado co Orpheus Classical Music Award (2019) e o Melómano de Oro (2019) polo proxecto discográfico Musical Zodiac (Or-
pheus Classical 2018), Fabio Álvarez foi definido pola crítica como un pianista brillante, impactante e sensible (Revista Musical Cata-
lana 2019).
Formouse en USA, na Manhattan School of Music de New York, e obtivo o Master of Music coa máxima cualificación, baixo a tutela do 
recoñecido pianista e pedagogo Philip Kawin. Previamente acadou o grao en Interpretación en Musikene, Conservatorio Superior de 
Música do País Vasco, xunto aos mestres Ricardo Requejo e Emmanuel Ferrer-Lalöe.
Especializouse en repertorio contemporáneo con Anthony de Mare e Ricardo Descalzo. No centro dos intereses de Fabio está a pro-
moción de compositores contemporáneos en todo o mundo, e xa estreou varias pezas para piano solo. Traballou persoalmente con 
compositores da sona de George Crumb (1929 – 2022), con quen preparou o seu primeiro proxecto discográfico.
Fabio tocou nalgúns dos máis prestixiosos auditorios internacionais, como o Carnegie Hall (New York), a Fundación Juan March 
(Madrid), o Auditorio Manuel de Falla (Granada) ou o Teatro Campos Elíseos (Bilbao). Ademais foi seleccionado para participar en 
festivais, como o Festival NAK de Música Contemporánea de Navarra 2019, III Festival de Mujeres en la Música, XII e XIV Ciclo de 
Intérpretes Teresa Berganza.
En 2022 lanza o segundo disco solista Mad Rush - Philip Glass, da man da recoñecida casa discográfica IBS Classical, que acadou 
magníficas críticas en medios especializados, como as 5 estrelas que lle outorgou a Revista Ritmo.
Fabio recibiu consellos de distinguidos pianistas e pedagogos: Ivo Pogorelich, Eldar Nebolsin, Imre Rohman, Julian Martin, Robert 
McDonald, Josep Colom, Marta Zabaleta, Jose Ramón Méndez, James Giles,Nino Kereselidze, Gustavo Díaz Jerez, Mariana Gurkova, 
Jean-Philippe Guillo, Aurélie Forre, María Jesús Crespo, María Teresa Pérez e Alexander Kandelaki, entre outros.
Actualmente reside en Madrid, onde combina a actividade concertística e xiras de concertos coa actividade pedagóxica.

PROGRAMA

Obras para piano de Philip Glass (1937)

Mad Rush (1981) 

Etudes 2, 6, 5 and 9 (1991 – 2002) 

Witchita Vortex Sutra (1988) 

Trilogy Sonata (2000)

Knee Play No. 4 from Einstein on the Beach 
Act 3 Conclusion from Satyagrapha 

Dance from Act 2 of Akhnaten 

Mishima / Closing (Transcription for piano) (1985)

( 75 min )

O mosteiro de Santo Estevo menciónase por primeira vez nun documento do ano 921, onde 
existiría, posiblemente, un eremitorio abandonado no tempo das invasións musulmás. 

Durante o período de maior esplendor, o mosteiro beneficiouse da fama de santidade dos nove 
bispos que durante o século X renunciaron ás súas sés para retirarse do mundo neste lugar. Os 
peregrinos acudían atraídos polos milagres atribuídos aos seus aneis e pola súa historia case 
lendaria. En 1499 pasou a depender da congregación de san Bento de Valladolid.

As obras da igrexa comenzaron no 1183, aínda que foron interrompidas na seguinte centuria 
e non se retomaron ata o século XV. A planta de tres naves remata nunhas ábsidas semicircu-
lares que constitúen a parte románica do templo. A primitiva cuberta de madeira substituíuse 
no século XVI pola actual bóveda de crucería, xa de estética gótica. Na cabeceira, o retablo, do 
ano 1593, é obra de Juan de Anges, sobre el, a luz entra por un rosetón que se abre na ábsida 
central que ten menos altura que as laterais. O retablo pétreo do século XII, que se mostra entre 
as naves central e norte, foi encontrado nun muro do Claustro Grande e representa a Xesús cos 
doce Apóstolos baixo arquiños.

O incendio do ano 1562 e a decisión de que Santo Estevo empezase a funcionar como Colexio 
de Artes fixeron necesaria a rehabilitación de espazos e a construción de novas estancias. 
O Claustro Grande ou dos Cabaleiros, o Claustro do Viveiro e a fachada do mosteiro son dos 
séculos XVI e XVII. Tamén deste período é a reforma que dotou dunha planta máis o Claustro 
dos Bispos, construído no muro norte da igrexa no século XIII. Este claustro é a parte máis 
antiga que se conserva do conxunto e nel estiveron as nove tumbas dos célebres prelados que 
pasaron os seus últimos días no convento.

Despois de que Santo Estevo pasara a mans do estado no século XIX, tivo varias funcións, 
pero ningunha evitou a ruína que fixo que o conxunto se deteriorase. No ano 2004, tras unha 
profunda reforma, o mosteiro abriu as portas como Parador de Turismo.

SANTO ESTEVO DE RIBAS DE SIL

www.parrac ia .es

Av. Celanova, 15 – A Valenzá • 32002 Barbadás (Ourense) • Tel. 988 60 14 13 • info@parracia.es

Nº de Registro Sanitario: C-32-000640

Búscanos en la web

Dra. Beatriz Pintos Pérez
endodoncista-odontopediatra

 

Dr. Karina Caeiro Parracía 

ortodoncia e implantóloga

Implantes      

Ortodoncia autoligable

Alineadores invisibles      

Endodoncias

Odontología general     

Niños

QUARTETO ALCIPE
Cuarteto de corda (Portugal)  •  [ Mércores, 10 de maio, 20:30h ]  [ Igrexa de Santo Anxo (Ourense) ]

Tera Shimizu
VIOLÍN

Álvaro Pinto
VIOLÍN

Paul Wakabayashi 
VIOLA

Ana Raquel Abeto 
VIOLONCELO

QUARTE TO ALCIPE

O Quarteto Alcipe é un cuarteto de cordas portugués. Formouse en 2019 no palacio Casa de Mateus, en Vila Real (Portugal). Os seus 
membros son instrumentistas principais de, entre outras, a Orquestra Barroca de Mateus. O ensemble interésase activamente polas 
técnicas de interpretación historicamente informada, incorporando os elementos do estilo clásico nas súas actuacións, incluíndo a 
utilización de cordas de tripa e arcos clásicos nos instrumentos.
Tera Shimizu, fundadora deste cuarteto, é tamén directora artística do Ensemble Alorna, unha agrupación de cámara formada por 
membros da Orquestra Gulbenkian, especializada no repertorio barroco e na música contemporánea. Tamén é membro da Orquestra 
Gulbenkian desde 1996.
“Alcipe” é o alcume e o pseudónimo adoptado por Leonor de Almeida Portugal, marquesa de Alorna (1750 - 1839), poetisa, pintora, 
muller nobre e mecenas das artes.
O foco principal do Quarteto Alcipe é a música do período clásico, en particular o repertorio da Península Ibérica. O cuarteto presen-
touse en varios festivais e salas de concertos en Vila Real, Faro, Galicia e Lisboa. Os seus futuros proxectos inclúen as gravacións dos 
cuartetos de João Pedro de Almeida Mota (1744 - 1817) e varios concertos por toda a Península Ibérica.
Aínda que o cuarteto se formou en 2019, os músicos que o compoñen tocan xuntos desde hai máis de quince anos, en colaboración 
con varias agrupacións portuguesas como o Ensemble D. João V, Os Músicos do Tejo e Divino Sospiro.
Os membros do Quarteto Alcipe teñen o privilexio de poder tocar con arcos fabricados polo arqueiro Luis Emilio Rodriguez Carrington.
Nota de interese adicional: os músicos do Quarteto Alcipe tamén encontran particular satisfacción no aspecto social relacionado coas 
moitas horas que dedican a tocar música de cámara xuntos e que, ás veces, inclúen outras actividades como a culinaria e a cata de 
viños. O viola Paul Wakabayashi é un enólogo semiprofesional e unha fonte de inspiración más alá da música.

PROGRAMA

João Pedro de Almeida Mota (1744-1817)

Cuarteto de cordas op. 7, n.1 en Sol menor 

Allegro 
Andantino – Variazioni  

Minuetto e Trio  
Rondo – Allegro

  
Cuarteto de cordas op. 7, n.2 en Mi bemol maior 

Allegro
Andantino  

Minuetto – Allegro e Trio  
Rondo – Allegro 

 

Joseph Haydn (1732-1809)

Cuarteto de cordas Op. 33, n.2 en Mi bemol maior 

Allegro moderato  
Scherzo. Allegro  

Largo e sostenuto  
Finale. Presto 

Celebrando a João Pedro de Almeida Mota e Joseph Haydn

( 60 min )

No ano 1918 Ángela Santamarina de Temes, marquesa de Atalaya Bermeja, encarga a Daniel Váz-
quez Gulías unha igrexa e un edificio anexo nun soar do que hoxe é o barrio do Couto. Polo cami-
ño, o proxecto ampliouse e deu lugar a un asilo en réxime de internado para nenas pobres e orfas.

O arquitecto fixera xa por estas datas algúns dos edificios máis importantes da cidade, e Dona 
Angela, pola súa banda, era o centro da vida social e cultural de Ourense nos primeiros trinta 
anos do século XX. Ademais, a folgada posición económica do seu pai, emigrante en Arxentina, 
permitiulle colaborar como benfeitora en diversas obras de caridade.

A igrexa forma parte dun conxunto amurallado no que se erixiría tamén o museo para albergar 
a colección de arte familiar. Inaugurouse no ano 1925 e é de estilo neomedieval, tan en voga na 
época. Consta dunha soa nave cuberta por catro bóvedas de crucería con clave ornamentada e 
remata nunha ábsida. Ao exterior está reforzada con contrafortes. A fachada ten unha soa torre e 
está flanqueada por dúas ás adornadas con pináculos que lle dan ao conxunto gran verticalidade 
e lixeireza. As 23 vidreiras que cobren os muros da capela están elaboradas segundo o deseño 
de Jesús Soria, un artista asturiano residente en Ourense. A decoración arquitectónica e vexetal 
que as adorna enmarca imaxes de santos e escenas da vida de Cristo e María, e cada unha delas 
remátase con escudos familiares. 

No interior, tres sepulcros que albergan os restos da marquesa, do seu marido Isidoro Temes e da 
súa tía Dolores Santamarina, viúva de Varela, que é obra do escultor cambadés Francisco Asorey. 
Realizado en mármore, representa o momento da morte e destaca polo gran realismo do rostro 
da dona vestida con hábito franciscano. No relevo, que representa a Cristo crucificado, aparecen 
tamén imaxes de mendigos que fan notar a preocupación polas obras de caridade da defunta.

Na actualidade, o conxunto segue a ser propiedade da Fundación creada pola marquesa.

A CAPELA DE SANTO ANXO

KOSMOS ENSEMBLE
Violín, viola e acordeón (Reino Unido)  •  [ Venres, 12 de maio, 20:30h ]  [ Liceo de Ourense ]

Harriet Mackenzie
VIOLÍN

Meg-Rosaleen Hamilton 
VIOLA

Miloš Milivojević 
ACORDEÓN

KOSMOS ENSEMBLE

Kosmos Ensemble está redefinindo a relación entre a música clásica e a world music. Este trío foi recoñecido como Selected Artists 
pola organización Making Music e recibiu eloxios por parte da crítica especializada. Unidos por unha paixón compartida pola improvi-
sación, a música multicultural e cunha impecable formación clásica, as británicas Harriet Mackenzie (violín), Meg-Rosaleen Hamilton 
(viola) e o serbio Miloš Milivojević (acordeón) son á vez solistas internacionais recoñecidos no seu campo con prestixiosos premios 
e críticas.

Os membros do Kosmos Ensemble viaxan moito e colaboran con músicos de todo o mundo, tanto fora do seu país como no amplo 
multiculturalismo da escena musical de Londres. Estudaron colectivamente música do norte de África, Oriente Medio, música xudía, 
balcánica e xitana, tango arxentino, flamenco, tradicións celtas, jazz e música clásica contemporánea. Combinan todos os seus 
coñecementos co respecto pola súa propia formación de música clásica occidental, actuando libremente con garbo, innovación e 
creatividade, e incorporando a improvisación nos propios arranxos e composicións únicas.

Kosmos Ensemble actuou nos festivais de música máis prestixiosos de todo o Reino Unido e en salas tan importantes como o South-
bank Centre ou o Royal Albert Hall de Londres. Tamén nos festivais de varios países europeos, como no Padova River Festival (Italia), 
Festival Estival (Polonia) ou no Festival Hydra (Grecia). En 2018, Kosmos interpretou un triplo concerto especialmente escrito para eles 
polo eminente compositor Errollyn Wallen. O trío ten dous CD que sonan habitualmente nos programas da BBC Radio 3 e Classic FM.

Richard Morrison, crítico do xornal The Times, dixo deles: ”Unha relación telepática, un deslumbrante virtuosismo, unha erudición seria, 
unha curiosidade intelectual e unha musicalidade impecable, desafíote a que non te hipnoticen.”

PROGRAMA

PARTE I (45 min)

Armenaki – Shapiros *
Música grega e xudía Klezmer

Danzas ucraínas *

Ave Maria
Astor Piazzolla (1921 - 1992)

Pinnacle Ridge - Snus Mårten **
Música popular de Suecia - Escocia

    
Eyes like yours *

Música grega cun toque do tema Revirado de Piazzolla

Adagio *
Arcangelo Corelli (1653 - 1713) 

Zigeunerweisen (Aires xitanos) ***
Pablo Sarasate (1844 - 1908)

PARTE II (35 min)

Liberklezango *
Tema de Piazzolla mesturado con música Klezmer

Tema de A lista de Schindler *
John Williams (1932)

Alexis Song *
Tema popular grego

The Larks *
Tema de Vaughan Williams (1872 - 1958) 

mesturado con música de Romanía e Hungría

* Arranxos de Hamilton, Mackenzie, Milivojevic
** Arranxos de Hamilton e Mackenzie

*** Arranxos de Hamilton, Mackenzie, Milivojevic e Anstee

THE ORLANDO CONSORT
Cuarteto vocal (Reino Unido) • [ Domingo, 14 de maio, 19:00h ] [Mosteiro de santa María de Oseira (Cea) ]

Matthew Venner
CONTRATENOR

Angus Smith
TENOR

Mark Dobell
TENOR

Donald Greig
BARÍTONO

THE ORL ANDO CONSORT

Formado no Early Music Centre de Gran Bretaña en 1988, The Orlando Consort é un dos conxuntos vocais máis importantes de Europa. 
O seu traballo combina á perfección a seriedade e rigorosidade dos programas coas interpretacións, que cativan o público inmediata-
mente. As imaxinativas e orixinais propostas, unidas á mestría vocal, fixeron deles unha referencia mundial neste campo.
A impresionante discografía para Saydisc, Metronome, Linn, Deutsche Grammophon e Armonía Mundi USA inclúe unha colección de 
obras de John Dunstaple e o CD The Call of the Phoenix, que foron considerados pola revista Gramophone CD do ano, en 1996 e 2003, 
respectivamente. As gravacións de música de Compère, Machaut, Ockeghem, Josquin, Popes and Anti-Popes, Saracen and Dove e Pas-
sion tamén estiveron entre as candidatas a gañalo anteriormente. O CD do ano 2008 Messe de Notre Dame, de Machaut, e o titulado 
Scattered Rhymes, de Tarik O’Regan co Estonian Philharmonic Chamber Choir, foi tamén candidato aos premios BBC Music Magazine. 
Nos últimos anos desenvolveron un gran proxecto: gravar todas as cancións polifónicas de Guillaume de Machaut para Hyperion Re-
cords. O primeiro CD desta serie foi incluído polo New York Times na relación dos Top 10 da música clásica de 2013.
The Orlando Consort cantou en grandes festivais e en numerosos países de Europa, América e Asia. Foron artistas residentes en dis-
tintas universidades e deron cursos e master class en conservatorios de todo o mundo. Das recentes actuacións, destacan o regreso 
ao Carnegie Hall de Nova York e o concerto en Singapur, xunto ao impresionante intérprete de tabla Kuljit Bhamra, con quen gravaron 
Mantra, un CD que explorou as conexións entre Oriente e Occidente.
O programa Voices Appeared, que combina cine e música medieval, supuxo un fito na súa carreira. Nel puxeron banda sonora á obra 
mestra de Theodor Dreyer A paixón de Xoana de Arco, de 1928. Este programa executárono nos festivais de música antiga máis impor-
tantes do mundo, como o FEMÁS (Festival de Música Antigua de Sevilla), o Festival de Utrech ou o Festival de Salzburgo.
Este excepcional cuarteto despídese dos escenarios, polo que o concerto en Oseira se converte en algo excepcional: será o seu último 
concerto en Europa. The Orlando Consort, tras 35 anos de carreira, retírase no Festival de Música Antiga de Boston, en xuño, pouco 
despois de cantar para nós.

PROGRAMA

PARTE I (45 min)

As primeiras polifonías
Beata viscera

Pérotin (c.1200)

Christe redemptor
Tropario de Winchester  (c.1050)

O primus homo
Aquitania (c.1100-1150)

Machaut
Plourés, dames

Machaut (c.1300-1377)

Rose, lis, printemps, verdure

Inglaterra
Credo

Anónimo, Fountains Abbey (c.1410)

Anna mater, matris Christi
John Plummer (c.1410-c.1484)

   
 

Dufay
Adieu ces bon vins

Guillaume Dufay (c.1400-1474)

Lamentatio sanctae matris ecclesiae 
Constaninopolitanae

PARTE II (40 min)

Italia
Plaude decus mundi

Christoforo de Monte (c.1383-1437)

Ave Maria
Loyset Compère (c.1445-1518)

Sicut lilium
Antoine Brumel (c.1460-1512/13)

España
Adorámoste, Señor

Francisco de La Torre (fl.1483-1504)

Hortus conclusus
Rodrigo de Ceballos (c.1530-1581)

Josquin
In te, Domine, speravi

Josquin Desprez (c.1450/55-1521)

O bone et dulcis Domine Jesus

Países Baixos
Quam pulchra es

Nicolas Gombert (c.1495-c.1560)

ADIEU

No ano 1137 un grupo de monxes, atraídos pola vida eremítica de comuñón con Deus, chegou 
ás concavidades da serra da Martiñá. A pequena comunidade ascética convértese no primeiro 
mosteiro en se incorporar en Galicia á orde do Císter de Claraval no 1141.

Oseira, nos séculos XII e XIII, vive o momento de maior esplendor grazas ás numerosas doazóns 
de reis e nobres. A través dos seus priorados e granxas, o mosteiro transfórmase nun foco colo-
nizador importante. A situación estratéxica das súas posesións permítelle o autoabastecemento, 
e o crecemento da comunidade fai necesario a construción dun ambicioso conxunto monástico 
que se inicia coa edificación do templo, consagrado no ano 1239. 

Grandiosa na súa sobriedade, a igrexa amosa a sinxeleza decorativa e o amor pola simplicidade 
e a austeridade cisterciense. As liñas limpas, a decoración vexetal contida, a luz que entra polas 
naves laterais animan ao recollemento e á oración. Comezada no ano 1185, ten planta de cruz 
latina con tres naves cubertas por bóvedas de canón en punta.  Sobre o cruceiro, unha cúpula 
nervada e, na cabeceira, un deambulatorio que rodea o presbiterio enmarcado por columnas que 
acollen unha fermosa imaxe da Virxe do Leite en pedra policromada do século XIII. A igrexa con-
serva boa parte dos retablos barrocos, froito do empeño decorativo do século XVIII e, aos pés do 
templo, unha bóveda plana que sostén o coro alto.

Oseira empeza a perder influencia nos primeiros anos do século XVI e, no ano 1545, entra na Con-
gregación de Castela. Pouco despois está a punto de desaparecer cando practicamente é destruí-
da polo grande incendio de 1552. As obras de reconstrución levadas a cabo entre os séculos XVI 
e XVIII serán as que lle dean a Oseira o aspecto que agora coñecemos. A fachada do mosteiro, os 
tres claustros e diferentes dependencias para a comunidade, como o refectorio, proxectáronse 
nese momento. Abandonada no século XIX coa desamortización, os monxes regresan no ano 
1929 e con eles o conxunto foi recobrando o brillo doutros tempos. O seu traballo de restauración 
mereceu o premio Europa Nostra en 1990.

MOSTEIRO DE SANTA MARÍA DE OSEIRA

Progreso, 161, Entresuelo, 32003 Ourense • Telf.: 988 21 35 03 • info@autoescuelaedrive.com

www.autoescuelaedrive.com



organiza patrocina

colaboran

HISTÓRICO Nestes anos de festival, pasaron por Ourense  
grandes intérpretes. Na seguinte relación non están todos, pero é unha boa 

mostra do que levamos feito dende os nosos inicios, alá polo 2008.

Solistas vocais 
Raquel Andueza 
Marco Beasley 
Robin Blaze 
Emma Kirkby 
Pino de Vittorio 
 
Solistas instrumentais 
Alison Balsom, trompeta 
Céline Frisch, clavecín 
Andrew Lawrence King, arpa 
Alexander Melnikov, piano 
Carlos Núñez, gaita 
Paul O’Dette, laúde 
José Manuel Alvarez, violín 
Antonio Serrano, harmónica 
Hopkinson Smith, guitarra barroca 

Pieter Wispelwey, cello 
Andrew York, guitarra 
Mika Vayrinen, acordeón 
 
Solistas vocais e instrumentais 
Brigitte Lesne 
Arianna Savall 
 
Conxuntos vocais 
Amarcord 
Apollo 5 
Diabolus in musica 
Discantus 
Les Eléments 
Odhecaton 
Orlando Consort 
Tallis Scholars 

Conxuntos instrumentais 
Calefax Reed Quintet 
Katona Twins Guitar Duo 
Spanish Brass Luur Metalls 
Vienna Clarinet Connection 

 
Conxuntos vocais e instrumentais 
Accademia del Piacere 
Alla Francesca 
Capilla Flamenca 
Ensemble Jaccques Moderne 
Florilegium 
His Majestys Sagbutts and Cornetts 
La Reverdie 
Resonet  
�e Harp Consort  



agradecementos

apoian

Mosteiro de Oseira

Santo Estevo



38



ORGANIZA 
Asociación Pórtico Musical 

PATROCINA 
Deputación de Ourense 

COLABORAN 
Axencia Galega das Industrias Culturais,

Governo de Portugal - Direcçao Geral das Artes., Clínica dental Parracia

APOIAN 
Bodegas Joaquín Rebolledo, Hospitales COSAGA, Musical González,

Federópticos Óptica Moderna, e-drive Autoescuela

DIRECCIÓN ARTÍSTICA 
Juan Enrique Miguéns 

COORDINACIÓN E XESTIÓN 
Conchi da Silva 

PRESENTACIÓN DOS CONCERTOS 
Ricardo Bernardes, Rafael Costas, Alexandre Delgado

ENDEREZO 
Festival Internacional de Música Pórtico do Paraíso 

APDO. 1219 • 32080 OURENSE

INFORMACIÓN 
info@porticodoparaiso.com 
www.porticodoparaiso.com

do 5 ao 14 de maio de 2023

www.porticodoparaiso.com


